REZIME MAGISTARSKOG RADA

Magistarski rad imao je za cilj da produbi saznanja o mogućnosti smanjenja potrošnje reaktivne - jalove energije u rudarskim 6 kV električnim mrežama i to regulacijom uzbude kod sinhronih pogonskih motora bagera.

U prvom poglavlju se opisuju tehološki procesi na površinskim kopovima i njihove karateristike. Prezentirana su  najnovija dostignuća u oblast elektronike i digitalne tehnike, pomoću koje je povećana efikasnost upravljanja sinhronim kompenzatorima. 

U drugom poglavlju su prezentirani proizvodni sistemi sa pogonskim sinhronim motorima i objašnjene pojedine funkcije rada bagera EŠ-6/45. Analiziran je njihov rad u pojedinim režimima i prezentirane pogonske karakteristike.

U trećem poglavlju su izvedeni izrazi kojima se opisuje sinhroni motor sa istaknutim polovima. Analizirana su stanja kada je motor potpobuđen i prepobuđen i objašnjena fizikalna stanja za te slučajeve. Prezentirani su načini pokretanja sinhronog motora i objašnjem je Görgesov fenomen i analiziran je moment sinhronog motora. Kreiran je računarski program za računanje parametara EMP sa sinhronim motorom. 

U četvrtom poglavlju su prezentirani rezultati električnih mjerenja i analizirani su: struja pokretanja, napon, struje pri nominalnom opterećenju i ugao opterećenja. Pored toga analizirano je aktivno i reaktivno opterećenje sinhronog motora. Izvršena je komparacija rezultata mjerenja i rezultata dobijenih računskim putem. 

U petom poglavlju su objašnjene mogućnosti povećanjem pobude sinhronih motora uticati na potrošnju reaktivne energije u pojedinim tehnološkim procesima. Prezentirani su ekonomski efekti povećanja struje uzbude pogonskih sinhronih motora.

U Prilogu su date električne šeme svih potrošača i  primjenjenog načina kompenzacije reaktivne energije. Pored toga dati su primjeri proračuna pomoću računarskog programa i svi rezultati provedenih električnih mjerenja.

